Көп күткəн кəлди йəнə баһар-əркə, 
Нур сепип күлди қуяш ана йəргə. 
Қушларниң навасиға җор болушуп,
 Өлкəмдə кəтти қизип той-мəрикə. 
Норузға қучақ ачти пүткүл җаһан, 
Əл ичрə тарап кəтти достлуқ аһаң. 
Оханди уйқисидин җан-җанивар,
 Тəлпүнди гүл-чимəнлəр көккə таман.
Дилларда Йеңи жилға йəткəн аман, 
Ойғанди йеңи үмүт, йеңи арман.
Яширип кəлди Норуз, күлди баһар, 
Беғишлап адəмлəргə шатлиқ-арам.

Кəлгин, Норуз, мəрһəба,
 дилларға шатлиқ селип кəл,
 Иш-һəрикəттə утуқ-берикəт, 
яхшилиқлар елип кəл.
 Қəһритан қиш уйқисидин 
йəр-зиминни ойғитип,
 Җамалиңға мəптун қилип, 
гөзəлликкə толуп кəл. 
Ақ тонини йешип, ташлап
 далалириң-тағлириң,
 Сəлкинидин йəлпүниду 
бостанлириң-бағлириң. 
Төрт пəсилниң ичидə 
гөзəлғу сениң чағлириң
, Йəр көксигə зенəт берип,
 гүлдин нəқиш теқип кəл. 
Ялпуз һиди билəн толуп
 ақса ширин булақлар,
 Сəбилəрдəк шох тəлпүнəр
 көк чимəн, төрт қулақлар. 
Чəксиз етиз-ериқларға
 чечип иллиқ пурақлар, 
Лəззитиңгə дилни орап, 
қучақлириң ечип кəл. 
Қушлириңға тəңкəш қилип, 
сазлиримни чалаймəн,
 Илһам ичидə дилим яйрап, 
қолға қəлəм алай мəн. 
Баһар көрки кəби яшнап, 
бир тəлпүнүп қалай мəн,
 Мəдəт берип, пак қəлбимгə
 гоя от боп йенип кəл. 










